
Sharadamba Ashtakam

શારદામ્બાષ્ટકમ્

ગૌરીરમાસન્નમનીયદેહાં વેદોક્તસદ્બ્રહ્મવિચારસારામ્ ।
ધર્માર્થકામાઞ્ઝટિતિપ્રદાત્રીં  મોક્ષસ્વરૂપાં પ્રણમામિ દેવીમ્ ॥ ૧॥
સંસૃતિસાગરસન્તરણોડુપનાદવિનોદકવાદ્યકરાં
કેકયરાટ્તનુજામતિહારકવિગ્રહમઞ્જુલદેવનુતામ્ ।
બ્રહ્મહૃદિ ત્રિજગજ્જનિતું સુનિષણ્ણસુમઙ્ગલરૂપધૃતાં
બિન્દુસદાસ્થિતવાચમહં પ્રણમામિ ગિરં પરચિદ્વદનામ્ ॥ ૨॥
સાધકસાધનસાધ્યસમન્વિતમૂર્તિમહં   ઇતિ સારવિદાં
ક્રોધમદપ્રતિયત્નરતિપ્રમદાંશ્ચ કુમત્સરતામ્મથનીમ્ ।
આવિધિસૂક્ષ્મસચેતનસંહનનાન્તસમગ્રજગત્સુતિનીં
બિન્દુસદાસ્થિતવાચમહં પ્રણમામિ ગિરં પરચિદ્વદનામ્ ॥ ૩॥
શિઞ્જિતમઞ્જરરુક્મનિબન્ધિતમાલ્યવિભૂષિતકણ્ઠયુતાં
કઙ્કણશોભિતહસ્તચતુષ્ટયવર્ણચતુષ્ટયધીદદિતામ્ ।
સંસૃતિસંસ્થિતિસંહરણાતિકૃતીકરયુક્તશરીરયુતાં
બિન્દુસદાસ્થિતવાચમહં પ્રણમામિ ગિરં પરચિદ્વદનામ્ ॥ ૪॥
બ્રહ્મવિચારરતેષુ યયાઽવગમઃ ઝરવત્પ્રવહત્યનિશં
તાં પ્રણમામિ હિ પઞ્ચદશાક્ષરમન્ત્રવિભૂષિતદેહમહમ્ ।
રઙ્ગવિરઙ્ગિતહારવિરઞ્જિતદિવ્યકુચાં   ઘટવદ્ધૃદયાં
બિન્દુસદાસ્થિતવાચમહં પ્રણમામિ ગિરં પરચિદ્વદનામ્ ॥ ૫॥
કુઞ્જરગામિનિ શારદચન્દ્રવિભાસિનિ રુદ્રસહોદરિ તે
પાદસરોજરજં કલયે હૃદયેઽહમધીરપતિઃ નિતરામ્ ।
સત્કુલકામિનિ કુણ્ડલિનિ પ્રમદેશ્વરિ સુસ્વરસમ્મુદિતે
બિન્દુસદાસ્થિતવાચમહં પ્રણમામિ ગિરં પરચિદ્વદનામ્ ॥ ૬॥
શ‍ૃઙ્ગધરોપરિસન્નિવસસ્યખિલાણ્ડવિધાયિનિ  વેદનુતે

શારદામ્બાષ્ટકમ્

મોક્ષકવાટવિતણ્ડસમુદ્ઘટનાતુરહસ્તસરોજશુભે ।
અર્કવિમણ્ડલમધ્યવિરાજિતસદ્યતિમણ્ડલસદ્વિનુતે
બિન્દુસદાસ્થિતવાચમહં પ્રણમામિ ગિરં પરચિદ્વદનામ્ ॥ ૭॥
વિશ્રુતવાક્ત્રયમધ્યવિલાસકરીં  સતતં પરલાસ્યકરીં
યોગરતૈરપચાયિતનિત્યપરેતિપરિષ્કૃતવાક્પરમામ્ ।
વિશ્વજગત્પ્રતિભાસિતવાદ્યરવેષુ ચ વેદરવેષુ વસન્
બિન્દુસદાસ્થિતવાચમહં પ્રણમામિ ગિરં પરચિદ્વદનામ્ ॥ ૮॥
માધુરસુસ્મિતવિશ્વવિમોહનકારણતારણસારવિદાં
સત્યકચુમ્બિતબિમ્બસુમેનસમં શુભદચ્છદસમ્મૃદુલામ્ ।
સૃષ્ટિવિધાયકશક્તિસમુદ્ભવકારકસઞ્ચિતરૂપધૃતાં
બિન્દુસદાસ્થિતવાચમહં પ્રણમામિ ગિરં પરચિદ્વદનામ્ ॥ ૯॥
ઇતિ શારદામ્બાષ્ટકં સમ્પૂર્ણમ્ ।
Composed, encoded and proofread by Priyanshu priyanshu12406 at gmail.com

Sharadamba Ashtakam

pdf was typeset on February 13, 2025

Please send corrections to sanskrit@cheerful.com

2 sanskritdocuments.org


	Document Information
	Document Text
	Document Credits

